
Puan Bathmavathi Krishnan minta MENTERI PEMBANGUNAN WANITA, KELUARGA DAN MASYARAKAT menyatakan sama ada hal ehwal serta hak kanak-kanak OKU di Malaysia diberi perhatian dan perlindungan yang sewajarnya
JAWAPAN: 
YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT
Tuan Yang di-Pertua,
Kanak-kanak OKU di negara kita mendapat perhatian yang sama seperti kanak-kanak bukan OKU.  Menurut Dasar Kanak-Kanak Negera 2008, setiap kanak-kanak termasuk kanak-kanak kurang upaya mempunyai hak untuk dilindungi daripada sebarang bentuk pengabaian, penderaan, keganasan dan eksploitasi; dan seterusnya diberi habilitasi, rehabilitasi dan diintegrasi ke dalam keluarga dan masyarakat. Dasar Orang Kurang Upaya 2007 juga menekankan bahawa semua pihak harus mengutamakan kepentingan terbaik (best interest) untuk kanak-kanak kurang upaya dalam setiap program perkembangan, kemajuan dan pemerkasaan golongan OKU.
JKM menyediakan pelbagai perkhidmatan kepada OKU termasuk kanak-kanak OKU. Perkhidmatan institusi yang memberi perlindungan adalah menerusi Taman Sinar Harapan (TSH). TSH merupakan institusi yang dikhaskan kepada orang kurang upaya masalah pembelajaran yang memerlukan penjagaan, latihan, pemulihan dan perlindungan. Terdapat 7 buah Taman Sinar Harapan yang beroperasi di Malaysia sehingga kini. 
Sehingga Mac 2016, seramai 600 orang kanak-kanak OKU diberi penjagaan, latihan, pemulihan dan perlindungan yang sepatutnya berdasarkan kemampuan dan keperluan individu OKU. Segala hal ehwal dan kebajikan penghuni institusi diberi perhatian yang sewajarnya oleh petugas di setiap institusi.

Antara Program yang dijalankan di institusi adalah seperti: 
1. Latihan Pemulihan Cara Kerja

2. Latihan Pra Vokasional

3. Pendidikan Agama dan Moral

4. Pendidikan Aktiviti Harian

5. Aktiviti Sukan, Rekreasi dan Kebudayaan

6. Pendidikan formal di Sekolah Pendidikan Khas

Kualiti jagaan dan perlindungan ini berdasarkan kepada Prosedur Operasi Standard (SOP) penghuni institusi OKU dan juga Indikator Kualiti Penjagaan Kesihatan Penghuni di institusi Taman Sinar Harapan.

